
	Ուսումնասիրելով Ձեր կողմից 12.05.2023թ. N ՆՄ//11616-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
Նախագծով առաջարկվում է 1088 Զբաղվածության ծրագրի «11004 Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում ծրագրի ուսուցման կազմակերպման և խորհրդատվական ծառայություններ», «12001 Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» և «12005 Աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրում» միջոցառումներից  վերաբաշխման միջոցով «12018 Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպման և զբաղվածության ապահովում» միջոցառմանը (այսուհետ՝ Միջոցառում) ուղղել 199,737.5 հազ. դրամ, ինչպես նաև «12005 Աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրում» միջոցառմանը հատկացված գումարից ևս 6,750.0 հազար դրամ հատկացնել «Գործազուրկների զբաղվածության ապահովում» միջոցառմանը։
Հարկ ենք համարում նշել, որ Միջոցառմամբ նախատեսված են պայմանագրային պարտավորությունների համար մինչև 1 տարի, կամ սեզոնային աշխատանքի դեպքում՝ 12 ամիս ժամկետ: Ուստի, հաշվի առնելով, որ Միջոցառմամբ նախատեսված գործընթացները փաստացի մեկնարկվել են 2022 թվականի հոկտեմբեր ամսից, ապա կարծում ենք, որ Միջոցառմամբ նախատեսված շահառուների թվի, դրանից բխող նաև ֆինանսական պարտավորությունների վերաբերյալ լիարժեք պատկերացում կարող է լինել վերը նշված ժամկետների ավարտից հետո:  
Միաժամանակ կարծում ենք, որ ներկա պահին Միջոցառումը բավարար գնահատական չունի հետագա ընթացքը շարունակելու վերաբերյալ որոշում կայացնելու համար, որի վերաբերյալ ՀՀ ֆինանսների նախարարությունը հայտնել է իր դիրքորոշումը 06.04.2023թ. N 01/8-3/3285-2023 գրությամբ, ինչպես նաև տեղեկացնում ենք, որ 2024-2026թթ. ՄԺԾԾ շրջանակում վերը նշված միջոցառումների մասով քննարկման արդյունքում ֆինանսական միջոցներ չեն նախատեսվել:
Ելնելով վերոգրյալից առաջարկում ենք վերը նշված հարցին անրադառնալ պիլոտային ծրագրի ավարտից հետո՝ բավարար գնահատականների առկայության պայմաններում:

	
































Չի ընդունվում, հաշվի առնելով, որ «Գործազուրկների զբաղվածության ապահովում» միջոցառումն արդեն իսկ իրականացվում է, և միջոցառման շրջանակներում ձևավորվող պարտավորությունների մարման համար անհրաժեշտ է ՀՀ 2023 թվականի պետական բյուջեով հատկացնել ֆինանսական միջոցներ՝ առաջացող ֆինանսական պարտավորությունների կատարման համար, ինչպես նաև նկատի ունենալով այն հանգամանքը, որ միջոցառման իրականացման կարգով նախատեսված է նաև սեզոնային աշխատանքի ընդունելու դեպքում մինչև 8 ամիս ժամկետով պայմանագրերի կնքման հնարավորություն, մյուս կողմից, քննարկումների արդյունքում որոշվել է շարունակել Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպման և զբաղվածության ապահովման  միջոցառման իրականացումը, վերոգրյալով պայմանավորված  նախագիծը սահմանված կարգով ուղարկվում է ՀՀ վարչապետի աշխատակազմ։



